ՀԻՄՆԱՎՈՐՈՒՄ

«ԵՐԳՈՒՄ ԵՆՔ ԿՈՄԻՏԱՍ» ՀԱՄԱՀԱՅԿԱԿԱՆ ՓԱՌԱՏՈՆԻ 2015 ԹՎԱԿԱՆԻ
ԾՐԱԳՐԻՆ ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը 

«Երգում ենք Կոմիտաս» համահայկական փառատոնի 2015 թվականի ծրագրին և միջոցառումների ցանկին հավանություն տալու մասին Հայաստանի Հանրապետության կառավարության արձանագրային որոշման նախագծի ընդունումը բխում է «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքից և Հայաստանի Հանրապետության կառավարության 2014 թվականի հուլիսի 3-ի «Հայաստանի Հանրապետության 2015-2017 թվականների պետական միջնաժամկետ ծախսերի ծրագիրը հաստատելու մասին» N 700-Ն որոշումից:

«Երգում ենք Կոմիտաս» համահայկական փառատոնը իրականացվում է «Տարածքային համագործակցության և համահայկական մշակութային ծրագրերի իրականացում» ծրագրի շրջա​նակներում: Ծրագրի իրականացման ապահովման համար ներգրավում են մասնագիտացված աշխատակիցներ, ովքեր կազմակերպում և իրականացնում են ինչպես «Երգում ենք Կոմիտաս» համահայկական փառատոնը (նախապատրաստական աշխատանքներ, փառատոնի ծրագրի իրականացման և անփոփման աշխատանքներ), այնպես էլ «Տարածքային համագործակցության և համահայկական մշակութային ծրագրերի իրականացում» ծրագրի շրջա​նակներում իրականացվող «Հայկական տարազների և նոտաների հավաքագրում և տրամադրում սփյուռքի հայկական համայնքներում գործող մշակութային համույթներին և անհատներին» : 
2013 թվականին ՀՀ սփյուռքի նախարարությունը կազմակերպեց «Կոմիտաս Վարդապետ» համահայկական փառատոնի ծրագիրը: Ստեղծվեցին «Կոմիտաս Վարդապետ» համահայկական փառատոնի գեղարվեստական և համակարգող խորհուրդներ, որոնց մեջ ներառված են նաև «Կոմիտաս Վարդապետ» համահայկական փառատոնի իրականացման համար ներգրաված մասնագիտացված աշխատակիցները, մշակվեցին ծրագրեր, տեղի ունեցան բազմաթիվ հանդիպումներ և քննարկումներ հայ երաժշտագետների, կոմիտասագետների, արվեստի գործիչների հետ: Ուղարկվեցին տեղեկատվական նամակներ սփյուռքյան մշակութային և հասարակական կառույցներին, անհատներին, ուսումնասիրվեցին Կոմիտասի կյանքին և գործունեությանը նվիրված բազմաթիվ գրքեր, հոդվածներ և այլ հրատարակություններ: Արդյունքում մշակվեց «Կոմիտաս Վարդապետ» համահայկական փառատոնի ընդգրկուն ծրագիր, որն էլ իրականացվեց 2013 թ. սեպտեմբերի 26-ից մինչև հոկտեմբերի 3-ը: Փառատոնի մեկնարկը տրվեց Կոմիտասի ծննդյան օրը` սեպտեմբերի 26-ին՝ այցելությամբ Երևանի քաղաքային պանթեոն՝ Կոմիտասի շիրմին: 

Ընդհանուր առմամբ փառատոնին մասնակցեց շուրջ 300 հոգի՝ աշխարհի 9 երկրից (ՌԴ, Վրաստան, Գերմանիա, Իրան, Սիրիա, Թուրքիա, Ճապոնիա, Ավստրիա, Լիբանան), այդ թվում՝ Հայաստանից և Արցախից: 

Փառատոնի ընթացքում իրականացվեց 15 միջոցառում (համերգներ, շնորհանդեսներ, այցելություններ, կինոցուցադրումներ, ներկայացում և այլն): 

Ծրագրին մեծապես նպաստեց սփյուռքյան կազմակերպությունների հետ համատեղ աշխատանքը: 
«Կոմիտաս Վարդապետ» համահայկական փառատոնի բոլոր մասնակիցներին տրվել են հավաստագրեր`  ծրագրին մասնակցելու համար: 

2. Առաջարկվող կարգավորման բնույթը
Սույն նախագիծը մշակելիս հաշվի են առնվել «Կոմիտաս Վարդապետ» համահայկական փառատոնի արդյունքները, դրանց հիման վրա մշակվել են 2015 թ. ծրագրի իրականացման սկզբունքները: Ծրագրի նպատակն է Սփյուռքում հայ մշակույթի և մշակութային ինքնության պահպանմանն ու զար​գացմանը նպաստելը, կոմիտասյան արվեստը հանրահռչակելը, մշակույթի միջոցով Հայոց պահանջատիրության մասին բարձրաձայնելը, Հայաստան-Արցախ-Սփյուռք կապերի ամրապնդմանն ու զարգացմանը, համա​գործակցության նոր ձևաչափերի ձևավորմանն աջակցելը, Հայաստանի և Սփյուռքի ստեղծագործողների միջև մշակութային կապերի խորացմանը, համատեղ ծրագրերի մշակմանը և իրականացմանը  սա​տարելը, մշակույթի ոլորտում համահայկական մասնագիտական ներուժի հայտնա​բեր​մանն ու համախմբմանը նպաստելը, Սփյուռքի ուծացման և լեզվամշակութային ինքնության կորստի դեմ պայքարելը, ազգային մշակույթի պահպանության գործին սփյուռքի ստեղծագործող երի​տա​սարդությանը  ներգրավելը, համահայկական մշակութային ծրագրերի համատեղ մշակման և իրակա​նաց​ման մեխանիզմներ ստեղծելը, սփյուռքի ստեղծագործական խմբերի և մշակութային կազմակերպությունների վերաբերյալ ամբողջական տեղեկատվական տվյալների շտեմարան ստեղծելը` նպաս​տելով նրանց գործունեության վերաբերյալ Հայաստանում տեղեկացվածության մա​կար​դակի բարձրացմանը:


3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը 

Նախագիծը մշակվել է Հայաստանի Հանրապետության սփյուռքի նախարարության կողմից` հաշվի առնելով նախորդ՝ 2013 թ. «Կոմիտաս Վարդապետ» համահայկական փառատոնի փորձը, ծրագրում ներգրավված մասնակիցների և գործընկեր կազմակերպությունների առաջարկությունները:

4. Ակնկալվող արդյունքը 

Նախագծի ընդունումը կնպաստի Հայաստան-Արցախ-Սփյուռք մշակութային գործակցության խթանմանը և զարգացմանը, ազգային ինքնության պահպանմանը կոմիտասյան արվեստի հանրահռչակմանը, զբոսաշրջության խթանմանը, Հայաստան-Սփյուռք, ներսփյուռքյան մշակութային կապերի և համագոր​ծակ​ցության հնարավո​րութ​յուն​ների ընդլայնմանը, ինքնագործ խմբերի կատարողական մակարդակի բարձրացմանը և այլն:
ՏԵՂԵԿԱՆՔ

«ԵՐԳՈՒՄ ԵՆՔ ԿՈՄԻՏԱՍ» ՀԱՄԱՀԱՅԿԱԿԱՆ ՓԱՌԱՏՈՆԻ 2015 ԹՎԱԿԱՆԻ ԾՐԱԳՐԻՆ ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ 
Նախագծի ընդունման կապակցությամբ պետական կամ տեղական ինքնակառավար​ման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

«ԵՐԳՈՒՄ ԵՆՔ ԿՈՄԻՏԱՍ» ՀԱՄԱՀԱՅԿԱԿԱՆ ՓԱՌԱՏՈՆԻ 2015 ԹՎԱԿԱՆԻ ԾՐԱԳՐԻՆ ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

